EL TAVOLO COL LIBOL

A jera le gnove de |la mitéina de oun sabo del mis de otobre, del ano duimeiledisgnove.

De Sissan calchidoun i lo viva scarusa fin-d-a Dignan e i lo viva lassa in prinseipio de la Calnova vula
che la scoméinsia.

Odino e so mujr Adelia lo spetava a mefodéi par difna insembro, ma intanto el viva tri ure par
camina de [uta e de [ura in tel pais vula el jera nato otanta e qualco ani fa.

Despoi douti quj ani, ldu, Pino Garelo, nato in Piassal de Cesa, no’l cugniisseiva squasi pioun
nisoun.

A pian a pian, mentro ‘l caminava, el vardava le vecie case, chalchidouna cun i barconi veci, oun fia
maron, massa verdi, intieri, scavessa, verti, sara, ma nisoun coun chei parla.

El saravo anda in Cesa a dir dui Ave Maréje e oun Pater par i veivi e par i morti.

De la Piassa el veiva ciapa la cal in vri el Casteél, e cd’l jera riva dananti al Palasso Bettiga el viva
buta I'ocio a manca e de resgul al viva veisto che la porta de casa de Gigi Macao la jera verta.
Medabon, forsi che jera chalchidoun! El se veiva fato a’rento.

El jera dananti al saléifo. El viva varda drento, e al viva véisto che jera dui operai in tarlis che zeiva
soun par le scale.

El jera entra istesso, cumo per andarghe de dréjo a dimanda se jera el paron de casa.

In quil, el viva veisto dui gambe de oun tavolo che ghe pariva de cugn(ssi.

El veiva cava vi i biechi che jera de Jura par vardar mejo.

Adeéjo: jera el tavolo col libol. Pino Garelo jera resta de mavaro. No’l rivava cridi ai so oci.

Quill no jera sulo oun tluco de ligno.

Se parlava de oun tola coun ouna storia purisse intorliga.

So nona Checa Trevisan e so nono Andréja Delton Spilin se jera marida in-d-al milegnoveséintodui,
e i viva ciapa in dote el tavolo col libol, ma no I'jera nuvo, al jera [a sta usa.

Andréja, despoi qualco ano, jera sta ciama in guera, tanto che al jera morto in-d-i Carpazi in-d-al
milegnoveseintodissete. L'oultema volta che la faméja i lo viva veisto jera sta in-d-oun dej de
licensa, co’ gila jera sfola a Pottendorf, in Austria.

| viva tri feje, pioun oun’altra che la jera morta preima.

‘Pena che jera fini la guera, Checa la jera torna a Dignan con quile tri criature (e duna de lure jera
Antogna, la maro de Pino Garelo).

‘Ste done no le viva gnente par veivi. Par mantegnéi le so féje, Checa la viva vendou douti i ori de
la dote. Sulo i recini la viva varda par gila, cumo ricordo del so pouvaro mari defunto, che ghe li
viva regala par le nusse.

In quj tenpi la i Spilini stava squasi douti in Piassal de Cesa. La so porpia casa, dove jera despoi nato
anca Pino Garelo, féjo de Antogna feja de Andréja, a [i quila che co’ ti va Jo de Piazza, préima de
rivar in Piassal de Cesa, la [i a manca e la fa 6un po' de pansa.

Despoi, in-d-al tenpo, Checa la se viva marida con oun Forlani, coussi che |a jera’nda abita in Santa
Catareina, portandose drejo anca al tavolo col libol.

Quando anca so féja Antogna la se jera marida, la se lo viva trova in casa cumo dote, carigo de
magnar: formajo, panceta, ojo, vin, farina, par scomeinsia ben ouna nova vita.

Coussi che ‘I tavolo col libol jera torna in Piassal de Cesa, in-d-e la casa de Antogna.

El tenpo pasava, e i dui novissi i viva crompa ouna casa gnuva in Santa Catareina, e i viva porta
drejo anca ‘I tavolo col libol.

Al jera in cuseina, vula i fava el pan, i biscoti, e douto quil che se riva impasta.

Farina ne jo veista tanta, e anca tanti vuvi.



El pan impasta i lo mitiva despoi drento la pansa del libol, i ribaltava el piano de lavur, cousséi che
la tola jera seimpro neta e pronta par magnaghe se fura, feinta ch’el pan spetava de éssi porta in
forno a cusina, senpro con quil istesso toco le ligno che jera el toco alto del tavolo.

| Gareli, donca, de Santa Catareina i viva gambia de casa oun’altra volta ei jera [eidi sta in Contrada
de I'Afedo.
E Ia al [i resta fin-t-al milegnove séintoseinquantadui.

In quj ani la Pino Garelo lavurava a Scojolivi.

Jera oun déj de febraro, e qualco mif ananti el viva fato domanda par opta, con massa probiemi
par podi demostra che ‘| jera taljan.

Jera oun dej de piova e s0 paro, ch’al jera countadein, jera resta a casa de la campagna. El spetava
che so féjo tornassi casa de Pola: al viva sintou ch’el voliva scampa ligandose [uta el vagon de oun
treno o insera drento oun armaron.

Co’ Pino finalmento jera riva a casa, el viva trova douti in cuséina a rento ‘| tavolo col libol.

Jera so maro Antogna, so sora mefana Cilla, che la jera duna signoréina, e I'altra soro peicia, la
Alida, che la scumeinsiava ‘pena camena.

So paro se viva leva in pai, inrabia, e I'viva scumeinsia a bati i pugni Jura’l tavolo e a déi: “Qua o se
va veja douti, o nisoun!”

Pino viva oun gropo in gola, ma’l jera pugnus, e cussei el viva rispondu: “Paro mejo, mi qua no rivo
pioun sta”

E I0u, el vecio: “Inalora ‘nedmo véja douti. Ma ricordite de la decision che stemo ciapando”.

Quila a [i sta la Jornada pidun ddura de la so véita.

Pino a jo viveisto douta la so veita con oun pifo drento che sulo la morto che cavera vi.

Ancui, co’l pensa a quil déj de febraro, el pilira anclra pal dulur.

Nel seinquantadui, co’ jera Jeidi vi de Dignan, cdun 'esodo, i viva incariga douta la nubeilia drento
al treno, con anca el tavolo col libol.

| jera reivadi a Udine, vula i tamisava i profughi e al loro distein.

Despoi squasi veinti dej, i li viva spideidi, seimpro col treno, fin-d-a rento I’Aquila. Cun luri, anca el
tavolo col libol. La pero i no jera riva usarlo parchi el liogo indove i jera capeta jera massa peicio
par el libol.

In-d-el mif de agusto, seimpro del seinquantadui, i viva fato oun altro viajo, luri e la nubeilia e i jera
riva fein-t-a Novara, e seéimpro in-d-oun campo profughi. Qua el libol viva fato el s6 uso, anca se’l
pan se crompava in butiga.

Despoi tri ani e mefo i viva finalmento ciapa dun quartier in-d-el rion Bicocca de Novara, e con luri
jera seimpro el libol.

Al tempo pasava, Pino viva cugnussu ouna moreda de nome Maria Rosa, e i se viva marida.

So maro Antogna la se viva modernifa e la viva gambia la cuseina.

Pino no voliva che ‘| tavolo col libol andassi perdd, cussi lo viva ciolto 1ou e lo viva stiva in-de-la so
caneva.

| tempi se viva fato moderni, e Jura de’l libol no se fava pidoun busolai e pan, ma’l serviva par fa i
peici lavuri che no se podiva fa in casa.

A Novara, el tavolo col libdl viva despoi gambia ancura altre dui canove, conforme ai quartieri che
Pino e so mujr cioleva.



Finalmento el libol viva trova da repousa: con le gambe par aria e la pansa de [uta, [ura dun pian
in-d-el garage de la casa vula che ancura ogi sta Pino e Maria Rosa. Gnanca pidun par i péici lavori
el serviva pioun.

Oun dé] jera ‘nda a faghe visita Gigi Macaco e so féja Giuliana. Gila, curilfa, la vardava le gambe
del tavolo, e ghe viva domanda de cossa e de cumo a [i la storia del quil toco de legno.

Lou, che ghe tigniva a che ‘I tavolo no’l andassi perd(, ghe viva respondisto: “Se ti vol te lo dago,
ma sulo se ti me prometi che ti li riporti a Dignan”.

El tenpo pasava, el tavolo co’l libol jera ancura |2 al so posto in garage.

Finalmento dun dé&j la Giuliana viva ciama Pino: la saravo passa a cior ‘sto toco de anteichita.
Lo viva incariga drento I'auto e lo viva porta a Padova par falo restavura, e par menarlo, in
oultema, a casa soja a Dignan.

Jera bel, pronto par essi spurca ancura de vuvi e de faréina, par sentéi de novo parfoumi e uduri,
par torna a vivi, siben el viva piou de seéintovéinti ani.

Pino Garelo, ‘desso, volessi darghe anca ouna cardénsa a la Giuliana.
Ouna cardensa che oun tenpo jera coulur rofa... ma quista a fi doun’altra storia!

